
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Школаӧдз велӧдан асшӧр организацияяслы да асшӧр общеобразовательнӧй организацияяслы, кодъяс велӧдӧны канму аккредитацияа медшӧр велӧдан уджтасъяс серти, Коми Республикаса республиканскӧй сьӧмкудйысь Коми Республика мутасын гражданаӧн школаӧдз велӧдан, улыс тшупӧда ӧтувъя, подув ӧтувъя да шӧр ӧтувъя тӧдӧмлунъяс босьтӧмын сьӧмӧн могмӧдӧм вылӧ субсидия сетан пӧрадок вынсьӧдӧм йылысь

“Велӧдчӧм йылысь” Коми Республикаса Оланпас збыльмӧдӧм могысь Коми Республикаса Веськӧдлан котыр шуис:

1. Вынсьӧдны Школаӧдз велӧдан асшӧр организацияяслы да асшӧр общеобразовательнӧй организацияяслы, кодъяс велӧдӧны канму аккредитацияа медшӧр велӧдан уджтасъяс серти, Коми Республикаса республиканскӧй сьӧмкудйысь Коми Республика мутасын гражданаӧн школаӧдз велӧдан, улыс тшупӧда ӧтувъя, подув ӧтувъя да шӧр ӧтувъя тӧдӧмлунъяс босьтӧмын сьӧмӧн могмӧдӧм вылӧ субсидия сетан пӧрадок содтӧд серти.
2. Тайӧ шуӧмыс вынсялӧ сійӧс примитан лунсянь. 
Коми Республикаса Юралысьлысь

могъяс недыр олӧмӧ пӧртысь                                                             В. Гайзер
Сыктывкар
2014 вося сора тӧлысь 3 лун

261 №
ВЫНСЬӦДӦМА

Коми Республикаса Веськӧдлан котырлӧн
2014 во сора тӧлысь 3 лунся 261 №-а шуӧмӧн

(содтӧд)
Школаӧдз велӧдан асшӧр организацияяслы да асшӧр общеобразовательнӧй организацияяслы, кодъяс велӧдӧны канму аккредитацияа медшӧр велӧдан уджтасъяс серти, Коми Республикаса республиканскӧй сьӧмкудйысь Коми Республика мутасын гражданаӧн школаӧдз велӧдан, улыс тшупӧда ӧтувъя, подув ӧтувъя да шӧр ӧтувъя тӧдӧмлунъяс босьтӧмын сьӧмӧн могмӧдӧм вылӧ субсидия сетан 
ПӦРАДОК

1. Тайӧ Пӧрадокыс индӧ школаӧдз велӧдан асшӧр организацияяслы да асшӧр общеобразовательнӧй организацияяслы, кодъяс велӧдӧны канму аккредитацияа медшӧр велӧдан уджтасъяс серти, Коми Республикаса республиканскӧй сьӧмкудйысь Коми Республика мутасын гражданаӧн школаӧдз велӧдан, улыс тшупӧда ӧтувъя, подув ӧтувъя да шӧр ӧтувъя тӧдӧмлунъяс босьтӧмын сьӧмӧн могмӧдӧм вылӧ субсидия сетан правилӧяс (водзӧ – организацияяс).

2. Субсидиясӧ сетӧ Коми Республикаса йӧзӧс велӧдан министерство (водзӧ – Министерство) оланпастэчасӧн урчитӧм пӧрадок серти Министерство да организацияяс костын кырымалӧм артмӧдчӧмъяс подув вылын (водзӧ - Артмӧдчӧмъяс) педагогика уджалысьяслы уджысь мынтысьӧм вылӧ, учебникъяс да велӧдан пособиеяс, велӧдан кӧлуй,  ворсанторъяс, чачаяс ньӧбӧм вылӧ рӧскод бергӧдӧм могысь (зданиеяс видзӧм вылӧ да коммунальнӧй услугаяс мынтӧм вылӧ рӧскод кындзи) Коми Республикаын школаӧдз велӧдан муниципальнӧй организацияясӧн да муниципальнӧй общеобразовательнӧй организацияясӧн велӧдан уджтасъяс збыльмӧдӧмын вонас ӧти велӧдчысь (быдтас) вылӧ сьӧмӧн могмӧдан нормативъяс серти.

3. Артмӧдчӧмлысь формасӧ вынсьӧдӧ Министерство да йӧзӧдӧ “Ӧтуввез” юӧр да телекоммуникационнӧй везйын Министерствоса официальнӧй сайтын сійӧс вынсьӧдан лунсянь 3 уджалан лун чӧжӧн.

4. Субсидияяссӧ сетӧны Коми Республикаса республиканскӧй сьӧмкудлӧн ӧтувъя бюджетнӧй роспись серти лӧсялана финансӧвӧй во да планӧвӧй кадколаст вылӧ Министерстволы тайӧ Пӧрадокса 1 пунктын индӧм шӧр могъяс вылӧ урчитӧм сьӧмкуд кӧсйысьӧмъяс серти урчитӧм лимитъяс мындаын.

5. Организацияяссӧ бӧрйӧ Министерство татшӧм торйӧдан подувъяс вылын:

а) лӧсялӧ-ӧ организациялӧн медшӧр уджалан нырвизьыс учредитысь документъясӧн урчитӧм шӧр могъяслы, кутшӧмъясӧс шедӧдӧм вылӧ сетсьӧ субсидияыс;

б) эм-ӧ материально-техническӧй да кадрӧвӧй ресурсыс, медым тырмӧдны шӧр могъяс олӧмӧ пӧртігӧн, кутшӧмъясӧс шедӧдӧм вылӧ сетсьӧ субсидияыс;

в) збыльмӧдӧ-ӧ организацияыс уджсӧ Коми Республика мутасын.

6. Субсидия босьтӧм вылӧ организация, коді кӧсйӧ босьтны субсидиясӧ, сетӧ Министерствоӧ субсидия босьтӧм вылӧ шыӧдчӧм Министерстволӧн тшӧктӧдӧн вынсьӧдӧм да “Ӧтуввез” юӧр да телекоммуникационнӧй везйын Министерствоса официальнӧй сайтын йӧзӧдӧм форма серти сійӧс вынсьӧдан лунсянь 3 уджалан лун чӧжӧн (сетӧны бумага вылын) (водзӧ – шыӧдчӧм), а сідзжӧ:

1) оланпастэчасӧн урчитӧм пӧрадок серти организацияса учредитан документъяслысь эскӧдӧм копияяс;

2) юридическӧй кывкутысьӧс канмусянь пасйӧм йылысь юӧръяс – сетсьӧ организациялӧн кӧсйӧм серти;

3) организацияӧс вот органын учётӧ босьтӧм йылысь юӧр – сетсьӧ организациялӧн кӧсйӧм серти;

4) Юридическӧй кывкутысьяслӧн ӧтувъя канму реестрысь юӧр (“Ӧтуввез” юӧр да телекоммуникационнӧй везйын Министерствоса официальнӧй сайтын субсидия босьтӧм йылысь шыӧдчӧм примитӧм йылысь юӧртӧм йӧзӧдан лунӧдз квайт тӧлысьысь абу водзджык) - сетсьӧ организациялӧн кӧсйӧм серти;

5) документ, мый эскӧдӧ оланпастэчас серти организация нимсянь уджалысь мортлысь уджмогъяс; сэк, кор инӧдъяссӧ сетӧны мӧд мортлы – содтӧд организация нимсянь документъяс сетан да кырымалан инӧд йылысь эсканпас;

6) бӧръя 2 финансӧвӧй воысь вося бухгалтерскӧй отчётносьт вот органӧн найӧс примитӧм йылысь пасйӧдъясӧн;

7) вот мынтысьӧн (ӧктасъяс мынтысьысьӧн, вот агентӧн) вотъяс, ӧктасъяс, пеняяс, штрапъяс мынтӧм кузя уджмогъяс  олӧмӧ пӧртӧм йылысь юӧр форма серти, мый вынсьӧдӧма Россия Федерацияса федеральнӧй вот службалӧн 2013 во тӧвшӧр тӧлысь 21 лунся ММВ-7-12/22@ №-а тшӧктӧдӧн - сетсьӧ организациялӧн кӧсйӧм серти;   

8) канму аккредитацияа организация йылысь юӧр - сетсьӧ организациялӧн кӧсйӧм серти.

7. Организацияяссянь шыӧдчӧмъяссӧ да тайӧ Пӧрадокса 6 пунктын индӧм документъяссӧ (водзӧ – шыӧдчӧм да документъяс) примитӧ Министерство тайӧ финансӧвӧй вося ӧшым тӧлысь 1 лунӧдз.

Шыӧдчӧмсӧ да документъяссӧ сетӧ организация (сійӧс эскӧдысь морт) бумага вылын веськыда Министерствоӧ либӧ сылы ыстӧны пошта связь организация, корреспонденция вайысь мукӧд организация пыр.

Сэк, кор организация тайӧ Пӧрадоклӧн 6 пунктса 2-4, 7, 8 пунктувъясын индӧм юӧръяссӧ эз сет асшӧрысь, Министерство корӧ тайӧ юӧръяссӧ канму органъяслысь да организацияяслысь, кодъяс веськӧдлӧм улын найӧ лоӧны, организациясянь шыӧдчӧм воан лунсянь кык уджалан лунысь оз сёрджык.

Организацияяссянь шыӧдчӧм да документъяс примитан лунӧ Министерство сетӧ шыӧдчӧм да документъяс босьтӧм йылысь расписка примитӧм документъяслысь лыддьӧг да Министерствоӧ налӧн воан кадпас индӧмӧн.

Сэк, кор шыӧдчӧмсӧ да документъяссӧ ыстӧны пошта связь организация либӧ корреспонденция вайысь мукӧд организация пыр, сійӧс сетан лунӧн лыддьыссьӧ шыӧдчӧм ыстанін серти тайӧ организациялӧн  штемпель вылын индӧм кадпас. Сэки шыӧдчӧм да документъяс босьтӧмын распискасӧ ыстӧны  шыӧдчӧмын индӧм пошта инпас серти Министерствоӧн индӧм документъяс пасъян кадпассянь 3 уджалан лун чӧжӧн. Воӧм шыӧдчӧмсӧ да документъяссӧ пасйӧ Министерство налӧн Министерствоӧ воан кадсянь ӧти уджалан лун чӧжӧн.

8. Шыӧдчӧм да документъяс примитны ӧткажитан подувъясӧн лоӧны:

1) тайӧ Пӧрадокса 6 пунктӧн урчитӧм документъяслысь чукӧр абу тырвыйӧ сетӧм (тайӧ Пӧрадоклӧн 6 пунктса 2-4, 7, 8 пунктувъясын индӧм юӧръяс кындзи);

2) организациялӧн тайӧ Пӧрадокса 5 пунктӧн урчитӧм корӧмъяслы лӧсявтӧмлун;

3) тайӧ Пӧрадоклӧн 7 пунктса медводдза абзацӧн урчитӧм кадколаст торкалӧмӧн шыӧдчӧмсӧ да документъяссӧ сетӧм.

Министерство примитӧ шыӧдчӧм да документъяс примитӧм (шыӧдчӧм да документъяс примитны ӧткажитӧм) йылысь помшуӧм налӧн Министерствоӧ воан кадсянь куим уджалан лун чӧжӧн, а тайӧ Пӧрадоклӧн 7 пунктса коймӧд абзацын индӧм дырйи – запрос вылӧ бӧръя вочакыв босьтан лунсянь ӧти уджалан лун чӧжӧн.

Организацияяслы, кодъяс серти примитӧма шыӧдчӧм да документъяс примитны ӧткажитӧм йылысь помшуӧм, тайӧ пунктса витӧд абзацын индӧм кадколаст помалан лунсянь 10 уджалан лун чӧжӧн ыстӧны шыӧдчӧм да документъяс примитны ӧткажитӧм йылысь гижӧмӧн уведомление ӧткажитан помкаяс индӧмӧн.

Организациялы шыӧдчӧмӧн да документъясӧн выль пӧв лэдзӧны шыӧдчыны Министерствоӧ шыӧдчӧм да документъяс примитны ӧткажитан помкаяслы артмӧм лоӧмторъяс бырӧдӧм бӧрын тайӧ Пӧрадоклӧн 7 пунктса медводдза абзацӧн урчитӧм кадколастъясӧ.

9. Шыӧдчӧм да документъяс видлалӧм вылӧ, а сідзжӧ субсидияяс ыджда индӧм вылӧ Министерство бердын лӧсьӧдӧны Субсидияяс босьтӧм вылӧ шыӧдчӧмъяс да документъяс видлалӧм кузя комиссия (водзӧ – Комиссия). Комиссияӧ пырысьясӧс да сылысь уджалан ногсӧ, а сідзжӧ сыӧн помшуӧм примитан ногсӧ вынсьӧдӧны Министерстволӧн тшӧктӧдӧн да йӧзӧдӧны “Ӧтуввез” юӧр да телекоммуникационнӧй везйын Министерствоса официальнӧй сайтын сійӧс вынсьӧдан лунсянь 3 уджалан лун чӧжӧн.
10. Комиссия видлалӧ шыӧдчӧмъяс да документъяс налӧн Министерствоӧ воан лунсянь 10 уджалан лун чӧжӧн, а тайӧ Пӧрадоклӧн 7 пунктса коймӧд абзацын индӧм дырйи - запрос вылӧ Министерствоӧ бӧръя вочакыв воан лунсянь 7 уджалан лун чӧжӧн.

Организациялӧн тайӧ Пӧрадокӧн урчитӧм субсидия сетан условиеяслы лӧсялӧм (лӧсявтӧмлун) йылысь Комиссиялысь помшуӧмсӧ да организациялы сетан субсидия ыдждасӧ оформитӧны сёрнигижӧдӧн тайӧ пунктса медводдза абзацын индӧм кадколастӧ.

Комиссиялӧн сёрнигижӧд подув вылын Министерство Комиссияса сёрнигижӧд оформитан кадпассянь 10 уджалан лунысь абу унджык кадколастӧ примитӧ субсидия сетӧм (сетны ӧткажитӧм) йылысь помшуӧм, кутшӧмӧс оформитӧны кывкӧртӧд пыдди, да сійӧ жӧ кадӧ ыстӧны сійӧс организациялы.

Министерство ыстӧ организациялы, код серти примитӧма субсидия сетны ӧткажитӧм йылысь помшуӧм, субсидия сетны ӧткажитӧм йылысь кывкӧртӧд тайӧ пунктса коймӧд абзацын индӧм кадколастӧ ӧткажитан помкаяс индӧмӧн.

11. Организациялы субсидия сетны ӧткажитан помкаясӧн лоӧны:

1) велӧдан удж нуӧдсьӧ Коми Республика сайын;

2) велӧдӧм вылӧ абу лицензияыс.

12. Организациялы субсидия ыдждаыс артавсьӧ татшӧм формула серти:
Ф = SUMsd=1 H1isd x N1sdi + SUMsn=1 H2isn x N2sni
кӧні:

Ф – субсидия ыджда;

H1isd – школаӧдз велӧдан уджтасъяс збыльмӧдысь і организацияясын быдтаслӧн лыд ӧчереднӧй финансӧвӧй вося тӧвшӧр тӧлысь 1 лун вылӧ, тайӧ организацияяслӧн шыӧдчӧмъяс да документъяс подув вылын;

2014 воын субсидия ыджда арталӧм вылӧ индӧны организацияясын, кодъяс збыльмӧдӧны школаӧдз велӧдан уджтасъяс да улыс тшупӧда ӧтувъя, подув ӧтувъя, шӧр ӧтувъя велӧдан уджтасъяс, быдтаслысь/велӧдчысьлысь лыд, 2014 вося тӧвшӧр тӧлысь 1 лун вылӧ тайӧ организацияяслӧн шыӧдчӧмъяс да документъяс подув вылын;
N1sdi — велӧдан организацияяслӧн сикасъяс серти сьӧмӧн могмӧдан норматив (s) “Коми Республикаын школаӧдз велӧдан муниципальнӧй организацияясӧн да муниципальнӧй общеобразовательнӧй организацияясӧн велӧдан уджтасъяс збыльмӧдӧмын вонас ӧти велӧдчысь (быдтас) вылӧ сьӧмӧн могмӧдан нормативъяс вынсьӧдӧм йылысь” Коми Республикаса Веськӧдлан котырлӧн 2013 во ӧшым тӧлысь 20 лунся 520 №-а шуӧм серти (водзӧ – 520 №-а шуӧм) школаӧдз велӧдан збыльмӧдан уджтасъяслысь тшупӧд, сикас да нырвизь да быдтасъясӧс видзан ног тӧд вылын кутӧмӧн;

sd — лыда петкӧдлас, мый петкӧдлӧ велӧдан организацияяслӧн сикасъяслысь дорвыв номер школаӧдз велӧдан збыльмӧдан уджтасъяслысь тшупӧд, сикас да нырвизь да быдтасъясӧс видзан ног тӧд вылын кутӧмӧн Коми Республикаын школаӧдз велӧдан муниципальнӧй да муниципальнӧй общеобразовательнӧй организацияясӧн велӧдан уджтасъяс збыльмӧдӧм вылӧ  меставывса сьӧмкудъяслы субвенцияяс ыджда арталан методика дорӧ 1 содтӧд серти, мый вынсьӧдӧма “Коми Республикаын школаӧдз велӧдан муниципальнӧй да муниципальнӧй общеобразовательнӧй организацияясӧн велӧдан уджтасъяс збыльмӧдӧм вылӧ меставывса сьӧмкудъяслы субвенцияяс ыджда арталан методика йылысь” Коми Республикаса Оланпасӧн (водзӧ – Методика);
H2isn -  улыс тшупӧда ӧтувъя, подув ӧтувъя, шӧр ӧтувъя (s) да ӧтувъя велӧдан тшупӧдъяс серти (n) велӧдан уджтасъяс збыльмӧдысь і организацияясын велӧдчысь лыд ӧчереднӧй финансӧвӧй вося тӧвшӧр тӧлысь 1 лун вылӧ, тайӧ организацияяслӧн шыӧдчӧмъяс да документъяс подув вылын;
N2sni – 520 №-а шуӧм серти улыс тшупӧда ӧтувъя, подув ӧтувъя, шӧр ӧтувъя (s) да ӧтувъя велӧдан тшупӧдъяс серти (n) велӧдан уджтасъяс збыльмӧдысь велӧдан организацияяслӧн (классъяслӧн) сикасъяс серти сьӧмӧн могмӧдан норматив;
sn -  лыда петкӧдлас, мый петкӧдлӧ велӧдан организацияяслӧн лӧсялана сикасъяслысь (классъяслысь) (s) да ӧтувъя велӧдан тшупӧдъяслысь (n) дорвыв номер, мый урчитӧма Методика дорӧ 2 содтӧд серти.

13. Артмӧдчӧмын урчитӧма сы лыдын татшӧм условиеяс:

а) тайӧ Пӧрадокса 2 пунктӧн урчитӧм мероприятиеяс збыльмӧдӧмкӧд йитчӧм рӧскод вылӧ субсидия видзан туйвизь;

б) субсидия вуджӧдан условиеяс да кадколастъяс;

в) субсидия ыджда:

г) субсидия видзан бӧртас петкӧдласъяс;

д) Министерствоӧн урчитӧм субсидия видзӧм йылысь отчётносьт сетан пӧрадок да кадколастъяс;

е) организацияӧн нуӧдан мероприятиеяслӧн лыддьӧг;

ж) субсидия бергӧдан условиеяс да пӧрадок;

з) Россия Федерацияса оланпастэчасӧн урчитӧм случайясын Министерствоӧн да канмусянь финансӧвӧй контроль органъясӧн субсидияяс босьтысьяслы условиеясӧ, шӧр могъясӧ да найӧс сетан пӧрадокӧ кутчысьӧм бӧрся прӧверкаяс нуӧдӧм вылӧ субсидияяс босьтысьяслӧн сӧгласитчӧм.

14. Субсидиясӧ вуджӧдӧны Артмӧдчӧмын урчитӧм кадколастъясӧ кредитнӧй организацияын восьтӧм организациялӧн рӧштшӧта тшӧт вылӧ.

15. Сэк, кор отчётнӧй финансӧвӧй воын организация эз пӧрт олӧмӧ Артмӧдчӧмӧн урчитӧм субсидия видзан бӧртасъяслысь петкӧдласъяссӧ, тайӧ финансӧвӧй во вылӧ урчитӧм субсидия ыдждасӧ колӧ чинтыны тайӧ Пӧрадокӧн урчитӧм ыдждаӧн да Артмӧдчӧмӧн урчитӧм пӧрадок серти.

16. Тайӧ финансӧвӧй во вылӧ организациялы урчитӧм субсидия ыдждасӧ чинтӧны отчётнӧй финансӧвӧй во чӧжӧн Артмӧдчӧмӧн урчитӧм субсидия видзан бӧртаслӧн быд шедӧдтӧм петкӧдласысь 1 прӧчент артыштӧмӧн.

17. Сэк, кор организация торкӧ тайӧ Пӧрадокӧн индӧм условиеяс, а сідзжӧ Артмӧдчӧмӧн урчитӧм условиеяс да кӧсйысьӧмъяс, Министерство примитӧ Артмӧдчӧм дугӧдӧм йылысь помшуӧм Артмӧдчӧмӧн урчитӧм пӧрадок серти.

18. Организацияяс сетӧны Министерствоӧ рӧскод йылысь отчётъяс, кӧні сьӧмӧн могмӧдан источникнас лоӧны субсидияяс, а сідзжӧ субсидияяс видзан бӧртас петкӧдласъяс олӧмӧ пӧртӧм йылысь отчётъяс Артмӧдчӧмӧн урчитӧм форма серти да кадколастъясӧ.

Отчётнӧй финансӧвӧй воын субсидияяс видзӧмлысь бурлунсӧ донъялӧ Министерство организацияӧн субсидияяс видзан бӧртас петкӧдласъяс олӧмӧ пӧртӧм йылысь сетӧм отчётъяс подув вылын кыдзи Артмӧдчӧмӧн артыштӧм субсидия видзан бӧртас петкӧдласъяс збыль шедӧдан прӧчент.

19. Сэк, кор збыльысь тӧдмалӧма организацияӧн босьтӧм сьӧмкудса сьӧмсӧ абу торъя мог вылӧ видзӧм, организациялы колӧ бӧр бергӧдны Коми Республикаса республиканскӧй сьӧмкудйӧ абу торъя мог вылӧ видзӧм сьӧмсӧ Министерстволӧн лӧсялана корӧм воан кадсянь 10 уджалан лун чӧжӧн. Сэк, кор индӧм кадколастъясӧ сетӧм сьӧмкудса сьӧмсӧ бӧр оз бергӧдны, субсидия мындасӧ, кутшӧмӧс видзис организация условиеяс да сійӧс сетан корӧмъяс торкӧмӧн, колӧ бергӧдны ёрд пӧрадок серти.

20. Сэк, кор тайӧ Пӧрадокӧн да (либӧ) Артмӧдчӧмӧн субсидияяс сетігӧн тӧдмалӧны субсидия босьтысь организацияӧн урчитӧм условиеяс торкалӧм, субсидиясӧ колӧ бӧр бергӧдны Коми Республикаса республиканскӧй сьӧмкудйӧ.

21. Субсидиясӧ бергӧдӧны татшӧм ногӧн:

1) Министерство субсидияяс сетігӧн субсидия босьтысь организацияӧн урчитӧм условиеяс торкалӧм тӧдмалан либӧ тӧдмалӧм торкалӧмъяс бырӧдӧм йылысь представление босьтан лунсянь 5 уджалан лун чӧжӧн ыстӧ организациялы субсидия бергӧдӧм йылысь гижӧмӧн корӧм;

2) субсидия бергӧдӧм йылысь корӧмсӧ колӧ збыльмӧдны организациялы индӧм корӧм босьтан лунсянь 10 уджалан лун чӧжӧн;

3) сэк, кор организация субсидияяс бергӧдӧм йылысь корӧмсӧ оз збыльмӧд тайӧ пунктса 2 пунктулӧн урчитӧм кадколастӧ, Министерство бергӧдӧ субсидияяссӧ ёрд пӧрадок серти.

22. Субсидия коляссӧ, кутшӧмӧс оз видзны отчётнӧй финансӧвӧй воын, колӧ бӧр бергӧдны организациялы Коми Республикаса республиканскӧй сьӧмкудйӧ, Артмӧдчӧмӧн урчитӧм случайясын отчётнӧй во бӧрся локтан волӧн медводдза дас уджалан лун чӧжӧн.

23. Субсидияяс торъя мог вылӧ видзӧм бӧрся видзӧдӧны Министерство да Коми Республикаса сьӧм овмӧс министерство.

